
EISTEDDFOD GENEDLAETHOL URDD GOBAITH CYMRU 

YNYS MÔN 2004              PWYLLGOR CYHOEDDUSRWYDD

Cofnodion cyfarfod 7 Chwefror 2002 yn Ysgol Gyfun Llangefni

Presennol
Bethan Wyn Jones, Derek Evans, Sian Owen, Gethin Jones, Gethin Morris Williams, Edward Morris Jones, Gwilym Jones, Richard Rowlands, John Roberts, Dafydd Gruffydd, Sheelagh Edwards (Trefnydd yr Eisteddfod), Siân Pritchard.

1.
Croeso ac ymddiheuriadau
Croesawyd pawb i’r cyfarfod gan y Cadeirydd.  Derbyniwyd ymddiheuriadau gan Ifan Williams, Nesta Pritchard a Haf Wyn.

2.
Cofnodion y cyfarfod diwethaf

Nodwyd mai enw Gethin Jones a ddylai fod wedi’i gofnodi yn adrannau 1 a 4 y cofnodion diwethaf.  Ymddiheurwyd i’r ddau Gethin am y dryswch.  Derbyniwyd y cofnodion yn rhai cywir.

Materion yn codi
i)  Logo   Cafodd y syniad o gynnal cystadleuaeth i ddewis logo ei gadarnhau yn y Pwyllgor Gwaith.  Bydd y Pwyllgor Cyhoeddusrwydd yn cydweithio â’r Pwyllgor Celf wrth ddewis beirniad a dethol rhestr fer o geisiadau.  Penderfynwyd y dylai swyddogion y ddau bwyllgor ffurfio is-bwyllgor i’r diben hwn.

Eisoes dosbarthwyd manylion y gystadleuaeth i ysgolion, adrannau, aelwydydd, Clybiau Ffermwyr Ifanc, Clybiau Ieuenctid a phapurau bro.  Nawr bydd Gethin Jones yn paratoi datganiad i’r wasg i lansio’r gystadleuaeth.

ii)  Rhannu gwybodaeth   Cytunodd Cadeirydd y Pwyllgor Gwaith, Derek Evans, ysgrifennu at Mr Geraint Edwards, Prif Weithredwr Cyngor Sir Ynys Môn yn gofyn am ei ganiatâd i fanteisio ar adnoddau’r Cyngor wrth rannu gwybodaeth â’r wasg a’r cyfryngau, gan fod Gethin Jones, Is-gadeirydd y Pwyllgor Cyhoeddusrwydd yn swyddog yn Adran y Wasg yn y Cyngor.

Cytunodd Gethin Morris Williams i gysylltu â rhaglenni plant megis Ffeil a Gwefan Cymru a’r Byd y BBC i gynnwys manylion y gystadleuaeth.

3.
Nwyddau

Cafwyd trafodaeth gyffredinol ynghylch nwyddau.

i)  Llun.  Rhaid trefnu cyfarfod ar y cyd â’r Pwyllgor Celf i drafod llun â phroffil uchel y gellid ei werthu’n eang.

ii)  Cymeriad.  Penderfynwyd gohirio’r drafodaeth ynghylch cymeriad nes i’r logo gael ei ddewis.

iii)  Nwyddau eraill.  Penderfynwyd y dylid gwneud ychydig o waith ymchwil erbyn y pwyllgor nesaf., a phawb i feddwl am enghreifftiau amrywiol, addas ar gyfer gwahanol ystodau oedran a gwahanol brisiau, e.e. mygiau, beiros, crysau chwys, crysau T, ‘skinny ribs’, llyfrau lliwio, matiau cyfrifiadur, cas pensiliau tun, poteli d eq \o (w,ˆ)r beic, tei, casys ffôn symudol ayb.

Gofynnwyd i Sheelagh Edwards gysylltu â phwyllgorau’r gorffennol i gasglu gwybodaeth ynghylch y pethau werthodd orau.

Bydd angen penderfynu ar y pethau i’w harchebu gyntaf, cael dyfynbrisiau ac amcan o’r incwm tybiedig.

Cytunodd Dafydd Gruffydd (Menter Môn) i holi am fanylion cwmnïau sy’n darparu eitemau o’r fath yn Ynys Môn.  Cytunodd Siân Pritchard i gasglu enghreifftiau o Abertawe a gofyn am syniadau’r pwyllgor ieuenctid ynghylch y pethau sy’n ‘c eq \o (w,ˆ)l’ y dyddiau hyn.

O ystyried ehangder y maes hwn, penderfynwyd mai da o beth fyddai penodi swyddog cyfrifol am nwyddau.  Etholwyd Gethin Morris Williams yn Is-gadeirydd gyda chyfrifoldeb am nwyddau.

4.
Gwefan

Trafodwyd y syniad o gael gwefan ar gyfer yr Eisteddfod.  Penderfynwyd mai’r cam mwyaf ymarferol ar hyn o bryd fyddai holi Siân Eirian a fyddai hi’n bosibl ychwanegu botwm at safle canolog yr Urdd, pan fydd ein logo yn barod (tua mis Mai gobeithio).  Byddai unrhyw wybodaeth berthnasol, datganiadau i’r wasg ac ati yn cael eu gosod ar y safle hwn trwy’r swyddog perthnasol yn Aberystwyth.

5.
Menter a Busnes
Daeth gwybodaeth i law am arian sydd ar gael i ymchwilio i farchnata ar gyfer ieuenctid.  Penderfynwyd y dylai Swyddfa’r Urdd barhau â’r trafodaethau ar ein rhan ar hyn o bryd.

6.
Codi ymwybyddiaeth yn lleol


Eisoes manteisir ar y wasg leol a’r papurau bro.


Trafodwyd y syniad o ddosbarthu poster syml yn rhoi gwybod bod yr Eisteddfod ar ddod i Fôn yn 2004, a hynny’n ddwyieithog.  Cytunwyd y byddai hynny’n syniad da pan fydd y logo’n barod.


Cyswllt ag Iwerddon.  Nodwyd y byddai’n fuddiol manteisio ar gyswllt ag Iwerddon ond nid oedd cynlluniau penodol i’w trafod ar y pryd.


Bydd gan yr Eisteddfod bresenoldeb yn Sioe Môn a bydd angen marchnata hynny maes o law, yn ogystal â threfnu presenoldeb yn Eisteddfod Môn a’r gwyliau mawr eraill ym Môn. 


Daeth cynnig i law gan Ieuan Wyn Jones AC i gynnal noson i gynnull pobl fusnes a gwahoddedigion yr Ynys i egluro’r hyn sydd yn digwydd a rhoi cyfle iddynt gyfrannu’n ariannol tuag at y coffrau.  Cytunwyd y byddai hyn yn syniad gwerth chweil.  Awgrymwyd y gellid cyfuno cyflwyniad ffurfiol gan Siân Eirian gydag elfen o berfformiadau yn cyfleu ethos yr Urdd.  Nododd Dafydd Gruffydd y byddai yma gyfle hefyd i sefydlu cyswllt â Swyddog Iaith a Busnes Menter Môn, sef Siân Cadwaladr Jones, ac y gallai Menter Môn o bosibl noddi’r achlysur.  Diolchwyd iddo am y cynnig.  Penderfynwyd diolch i Ieuan Wyn Jones a bwrw ymlaen â’r achlysur trwy gydweithio â’r Pwyllgor Nawdd.

Unrhyw fater arall


Cwrs cyfathrebu, Prifysgol Bangor.  Mae cyfle i sefydlu cyswllt â myfyrwyr sy’n astudio cysylltiadau â’r cyfryngau ar y cwrs hwn o fis Medi nesaf ymlaen.  Cytunodd Gethin Morris Jones i gysylltu ag Eifion Lloyd Jones i drafod y manylion.


Codwyd y posibilrwydd o recordio CD o ddoniau lleol.  Penderfynwyd trafod hyn ymhellach eto.


Cais am ragor o aelodau pwyllgorau trwy’r rhwydwaith ysgolion.  Cafwyd cynnig gan Mr Trebor Roberts y byddai modd llythyru â’r holl ysgolion yn eu hatgoffa am y pwyllgorau ac yn apelio am aelodau newydd.  Penderfynwyd bwrw ymlaen â hyn.

Cyfarfod nesaf

Cynhelir y cyfarfod nesaf yn Ysgol Gyfun Llangefni ar 7 Mawrth 2002 am 7.30 yr hwyr.

